К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
“Содтӧд дасьлун серти режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ 
вежсьӧмъяс пыртӧм йылысь
Шуа:
1. Пыртны “Содтӧд дасьлун серти режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ вежсьӧмъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысьлысь 
могъяс недыр кадколастӧ збыльмӧдысь                                                В. Уйба
Сыктывкар
2020 вося косму тӧлысь 15 лун
26 №
Коми Республикаса Юралысьлӧн
2020 во косму тӧлысь 15 лунся 26 №-а Индӧд дорӧ
СОДТӦД
“Содтӧд дасьлун серти режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ пыртӧм
ВЕЖСЬӦМЪЯС 
“Содтӧд дасьлун серти режим пыртӧм йылысь” Коми Республикаса Юралысьлӧн 2020 во рака тӧлысь 15 лунся 16 №-а Индӧдын:
1. 13.6 пунктын “субсидияяс.” кыв вежны “субсидияяс;” кывйӧн.
2. Содтыны татшӧм сюрӧса 13.7 пункт:
“13.7. котыртны 2020 во рака тӧлысь 16 лунсянь вежон вылӧ сёян набор сетӧм серти удж дистанционнӧя велӧдан технологияяс отсӧгӧн занятиеяс нуӧдан лунъясӧ 1-4 классъясын велӧдчысьяслы велӧдан услугаяс сетігӧн “И.П. Морозов нима дзоньвидзалунын дзескӧдӧм позянлуна челядьӧс да ныв-зонпосниӧс реабилитируйтан республиканскӧй шӧрин” Коми Республикаса канму сьӧмкуд учреждениеын, кӧні сетӧны стационарнӧя социальнӧй отсӧг 5-сянь 12 арӧсӧдз дзоньвидзалунын дзескӧдӧм позянлунъяса вермытӧм челядьлы.”.
3. 19.1 пунктын:
1) 2 пунктув гижны тадзи:
“2) организацияяслӧн удж вылӧ, организацияяс кындзи, кутшӧмъяслысь уджсӧ абу дугӧдӧма “Выль коронавирус инфекция   (COVID-19) паськалӧмкӧд йитӧдын Россия Федерация мутасын олысьяслысь санитарно-эпидемиологиескӧй бур олӧм могмӧдан мераяс йылысь” Россия Федерацияса Президентлӧн 2020 во косму тӧлысь 2 лунся 239 №-а Индӧдӧн, да организацияяслӧн, кутшӧмъяс вермӧны уджавны содтӧд дасьлун режим дырйи да кутшӧмъясӧс индӧма Коми Республикаса Веськӧдлан котырлӧн шуӧмын;”;
2) 3 пунктулӧ “вайӧмӧн” кывъяс бӧрын содтыны “, да услугаяс кындзи, кутшӧмъясӧс сетӧны организацияяс, кутшӧмъяс вермӧны уджавны содтӧд дасьлун режим дырйи да кутшӧмъясӧс индӧма Коми Республикаса Веськӧдлан котырлӧн шуӧмӧн” кывъяс.
4. Содтыны татшӧм сюрӧса 19.3 пункт:
“19.3. Коми Республикаса Веськӧдлан котырлы индыны Коми Республика мутасын меститчысь организацияясӧс, кутшӧмъяс вермӧны уджавны содтӧд дасьлун режим дырйи.”.
5. 22 пунктын:
1) медводдза сёрникузяын “канму да муниципальнӧй услугаяс” кывъяс бӧрын содтыны “да мукӧд услуга” кывъяс;
2) содтыны татшӧм сюрӧса мӧд абзац:
“Коми Республикаса экономика министерстволы вынсьӧдны канму, муниципальнӧй да мукӧд услугалысь лыддьӧг, кутшӧмъясӧс сетӧны содтӧд дасьлун режим дырйи “Коми Республикаса канму да муниципальнӧй услугаяс сетан уна мога шӧрин” Коми Республикаса канму асшӧрлуна учреждениеын.”.

